
Sut i ddefnyddio’r llyfryn yma

Dyma ganllaw Hawdd ei Ddeall i’ch cerdyn 
pleidleisio.

Efallai y byddwch chi angen help i’w ddarllen. 
Gofynnwch i rywun rydych chi’n ei adnabod i’ch 
helpu.

Mae Hawdd ei Ddeall Cymru wedi gwneud y 
ddogfen yma yn Hawdd ei Ddeall gan ddefnyddio 
Photosymbols. I ddweud wrthyn ni beth rydych 
chi’n ei feddwl am y fersiwn hawdd ei ddeall yma, 
cliciwch yma.

https://hawddeiddeall.cymru/
https://forms.office.com/Pages/ResponsePage.aspx?id=aZ9W9jTWYEixHoHk1luPyZw1J1OAxGpFrRmNL9CCXxRUMVE2Q1pKUTI5MEZCV0hZQkY0V0xYT0Q2My4u
https://forms.office.com/Pages/ResponsePage.aspx?id=aZ9W9jTWYEixHoHk1luPyZw1J1OAxGpFrRmNL9CCXxRUMVE2Q1pKUTI5MEZCV0hZQkY0V0xYT0Q2My4u
https://forms.office.com/Pages/ResponsePage.aspx?id=aZ9W9jTWYEixHoHk1luPyZw1J1OAxGpFrRmNL9CCXxRUMVE2Q1pKUTI5MEZCV0hZQkY0V0xYT0Q2My4u

Beth ydy cerdyn pleidleisio

Cyn etholiad, fe fyddwch chi’yn cael cerdyn 
pleidleisio yn y post.

Etholiad ydy pan fydd pobl yn pleidleisio i ddewis 
rhywun i wneud penderfyniadau ar eu rhan.

Mae pleidleisio yn meddwl dewis person neu blaid 
wleidyddol rydych chi eisiau i’ch cynrychioli chi.

Mae eich cerdyn pleidleisio yn rhoi gwybodaeth 
bwysig i chi am sut a ble i bleidleisio.

Rydych chi’n gallu pleidleisio heb eich cerdyn 
pleidleisio, ond mae’n ddefnyddiol dod ag ef gyda 
chi.

Blaen eich cerdyn pleidleisio

Mae’r adran yma yn esbonio blaen eich cerdyn 
pleidleisio. Dyma enghraifft o flaen cerdyn pleidleisio. 
Mae ganddo rifau i ddangos gwahanol rannau.

1.	Math o etholiad

Mae’r rhan yma yn dweud wrthych chi ym mha 
etholiad rydych chi’n pleidleisio ynddo. Mae hyn 
yn meddwl eich bod chi’n pleidleisio dros etholiad 
penodol.

2.	Eich ardal bleidleisio

Mae’r rhan yma yn dangos eich etholaeth neu’ch 
ward. Etholaeth neu ward ydy’r ardal lle rydych 
chi’n byw ac yn pleidleisio.

Er enghraifft, mae’n gallu dweud Gogledd Caerdydd, 
Caerdydd Ffynnon Taf neu Ward Caerdydd.

3.	Dod â’ch cerdyn

Mae’r rhan yma yn esbonio bod eich cerdyn 
pleidleisio er gwybodaeth yn unig. Dydych chi ddim 
angen eich cerdyn pleidleisio i bleidleisio. Rydych 
chi’n gallu pleidleisio hebddo.

Mae’n ddefnyddiol dod ag ef i arbed amser yn yr 
orsaf bleidleisio.

4.	Diwrnod yr etholiad

Mae’r rhan yma yn dweud diwrnod yr etholiad. 
Mae’n dangos y dyddiad mae angen i chi bleidleisio. 

5.	Oriau pleidleisio

Mae’r rhan yma yn dweud wrthych chi pa amser 
rydych chi’n gallu pleidleisio.

Rydych chi’n gallu pleidleisio rhwng 7am a 10pm. 
Rydych chi’n gallu mynd ar unrhyw adeg rhwng yr 
oriau yma.

6.	Eich gorsaf bleidleisio

Mae’r rhan yma yn dangos ble mae angen i chi fynd 
i bleidleisio. Mae’r lle yma yn cael ei alw yn orsaf 
bleidleisio. Dyma lle mae pobl yn mynd i bleidleisio 
yn bersonol.

Fe fydd yn dangos enw a chyfeiriad y lle.

7.	Gwybodaeth am ymgeiswyr

Mae’r rhan yma yn dweud wrthych chi ble i ddod 
o hyd i wybodaeth am bleidiau gwleidyddol ac 
ymgeiswyr yn eich ardal. Mae ymgeiswyr yn bobl 
sy’n sefyll yn yr etholiad.

Rydych chi’n gallu edrych ar www.caerdydd.gov.uk 
am ragor o wybodaeth.

8.	Manylion cyswllt

Mae’r rhan yma yn rhoi manylion cyswllt os 
ydych chi angen help. Rydych chi’n gallu cysylltu 
â’ch cyngor lleol os ydych chi angen help gyda 
phleidleisio:

Ffôn:	 029 2087 2088 

E-bost: gwasanaethauetholiadol@caerdydd.gov.uk

Gwefan:	 www.caerdydd.gov.uk

Cysylltwch â nhw os oes gennych chi gwestiynau 
neu angen cefnogaeth.

https://www.caerdydd.gov.uk/
mailto:gwasanaethauetholiadol%40caerdydd.gov.uk?subject=
https://www.caerdydd.gov.uk/

Cefn eich cerdyn pleidleisio

Mae’r adran yma yn esbonio cefn eich cerdyn 
pleidleisio. Dyma enghraifft o gefn cerdyn pleidleisio. 
Mae ganddo rifau i ddangos gwahanol rannau.

9.	Sut i bleidleisio mewn gorsaf 
bleidleisio

Mae’r rhan yma yn esbonio sut i bleidleisio mewn 
gorsaf bleidleisio. Dilynwch y camau yma pan 
fyddwch chi’n mynd i bleidleisio:

•	 Ewch i’ch gorsaf bleidleisio ar ddiwrnod yr 
etholiad.

•	 Pan fyddwch chi’n cyrraedd dywedwch eich enw 
a’ch cyfeiriad wrth y staff.

•	 Fe fydd staff yn edrych ar eich manylion ar y 
rhestr bleidleisio. Efallai y byddan nhw’n gofyn 
am eich ID.

•	 Rydych chi’n cael eich papur pleidleisio. Papur 
pleidleisio ydy’r papur rydych chi’n ei ddefnyddio i 
bleidleisio.

•	 Ewch i fwth preifat i nodi’ch pleidlais.

Marcio eich papur pleidleisio

Pan rydych chi yn y bwth, mae angen i chi farcio eich 
pleidlais. Edrychwch ar frig eich papur pleidleisio, 
mae’n dweud wrthych chi  faint o groesau rydych 
chi’n gallu eu gwneud, Rhowch groes yn y blwch 
nesaf at eich dewis neu ddewisiadau.

Peidiwch â gwneud unrhyw farciau eraill ar y papur. 
Os ydych chi’n gwneud marciau eraill, efallai na 
fydd eich pleidlais yn cael ei chynnwys.

Os ydych chi’n gwneud camgymeriad

Efallai y byddwch chi’n gwneud camgymeriad ar 
eich papur pleidleisio.

Os bydd hyn yn digwydd, rydych chi’n gallu gofyn 
am un newydd. Dangoswch y papur i’r staff a 
gofynnwch am bapur pleidleisio newydd.

Rhoi eich pleidlais yn y blwch

Ar ôl i chi farcio’ch papur pleidleisio, dilynwch y 
camau yma:

•	 Plygwch y papur pleidleisio yn ei hanner.

•	 Cadwch eich pleidlais yn gudd rhag pobl eraill.

•	 Rhowch y papur pleidleisio yn y blwch pleidleisio. 
Y blwch pleidleisio ydy lle mae pleidleisiau’n cael 
eu casglu’n ddiogel.

Yna rydych chi’n gallu gadael yr orsaf bleidleisio.

10.	Ffyrdd eraill o bleidleisio

Mae’r rhan yma yn esbonio beth i’w wneud os 
nad ydych chi’n gallu mynd i orsaf bleidleisio. Mae 
yna ffyrdd eraill rydych chi’n gallu pleidleisio yn yr 
etholiad.

Pleidleisio drwy’r post

Mae pleidleisio drwy’r post yn meddwl eich bod 
chi’n pleidleisio gartref.

•	 Mae eich papur pleidleisio yn cael ei anfon i’ch 
cartref.

•	 Rydych chi’n ei lenwi gartref.

•	 Rydych chi’n ei anfon yn ôl drwy’r post.

Rhaid i chi wneud cais cyn y dyddiad cau sydd yn 
cael ei ddangos ar eich cerdyn.

Pleidleisio drwy ddirprwy

Mae dirprwy yn berson rydych chi’n ymddiried 
ynddyn nhw i bleidleisio drosoch chi.

Maen nhw’n mynd i’r orsaf bleidleisio ac yn 
pleidleisio ar eich rhan.

Rhaid i chi wneud cais cyn y dyddiad cau sydd yn 
cael ei ddangos ar eich cerdyn.

Help i chi

Help yn yr orsaf bleidleisio

Rydych chi’n gallu cael help pan fyddwch chi’n 
mynd i bleidleisio:

•	 Mae staff yn gallu esbonio beth i’w wneud.

•	 Rydych chi’n gallu dod â rhywun rydych chi’n 
ymddiried ynddyn nhw i’ch cefnogi. 

•	 Efallai y bydd offer cymorth i’ch helpu i bleidleisio.

Pan fyddwch chi’n cyrraedd dywedwch wrth staff os 
ydych chi angen help.

Help gan eich cyngor

Rydych chi’n gallu cysylltu â’ch cyngor lleol os ydych 
chi angen help gyda phleidleisio.

Ffôn:	 029 2087 2088 

E-bost: gwasanaethauetholiadol@caerdydd.gov.uk

Gwefan:	 www.caerdydd.gov.uk

Cysylltwch â nhw cyn yr etholiad os ydych chi angen 
cefnogaeth.

mailto:gwasanaethauetholiadol%40caerdydd.gov.uk?subject=
https://www.caerdydd.gov.uk/

